
A.L. 308 tal-2020

ATT DWAR L-IMPIEGI U R-RELAZZJONIJIET 
INDUSTRIJAL

(KAP. 452)

Regolamenti tal-2020 li jemendaw ir-Regolamenti dwar l-
Organizzazzjoni tal-Ħin tax-Xogħol 

BIS-SAĦĦA tas-setgħat mogħtija bl-artikoli 6 u 48 tal-Att dwar
l-Impiegi u r-Relazzjonijiet Industrijali, il-Ministru responsabbli għall-
impjiegi u relazzjonijiet industrijali, wara konsultazzjoni mal-Bord
dwar ir-Relazzjonijiet dwar l-Impiegi, għamel dawn ir-regolamenti li
ġejjin:-

Titolu u bidu 
fis-seħħ. 

L.S. 452.87.

1. (1) It-titolu ta’ dawn ir-regolamenti hu r-Regolamenti tal-
2020 li jemendaw ir-Regolamenti dwar l-Organizzazzjoni tal-Ħin tax-
Xogħol u dawn ir-regolamenti għandhom jinqraw u jinftiehmu ħaġa
waħda mar-Regolamenti dwar l-Organizzazzjoni tal-Ħin tax-Xogħol,
hawn iżjed ’il quddiem imsejħa "ir-regolamenti prinċipali".

(2) Dawn ir-regolamenti għandhom jitqiesu li daħlu fis-seħħ fl-
1 ta’ Jannar, 2020. 

Jemenda r-
regolament 8 
tar-regolamenti 
prinċipali. 

2. Minnufih wara s-subregolament (1B) tar-regolament 8 tar-
regolamenti prinċipali, għandhom jiġu miżjuda dawn is-
subregolamenti ġodda li ġejjin:

"(1Ċ) Bla ħsara għad-dispożizzjonijiet ta’ dan ir-
regolament, mill-1 ta’ Jannar 2020, għandhom jiżdiedu tmien (8)
sigħat leave oħra bi ħlas għal kull ħaddiem mad-dritt tal-leave bi
ħlas kif provdut fis-subregolamenti (1), (1A) u (1B), kif ġie
mħabbar fl-Estimi Ġenerali għal 2020.

(1D) Is-sigħat addizzjonali ta’ leave bi ħlas kif provduti fis-
subregolamenti (1A), (1B) u (1Ċ) għandhom jingħataw b’żieda
ma’ dawk is-sigħat ta’ leave bi ħlas li huma diġà provduti b’xi liġi,
jew li huma diġà parti mill-kondizzjonijiet tax-xogħol, sew kif
stabbiliti b’xi ftehim jew xort’oħra.

(1E) Bla ħsara għad-dispożizzjonijiet ta’ dan ir-
regolament, kwalunkwe sigħat addizzjonali ta’ leave bi ħlas,
miżjud kif provdut fis-subregolamenti (1A), (1B) u (1Ċ) kif ġie
mħabbar fl-Estimi Ġenerali għal xi sena partikolari u liema
sigħat addizzjonali ta’ leave bi ħlas ġew mogħtija għal meta btala
nazzjonali jew btala pubblika taqa’ s-Sibt jew il-Ħadd, it-tali
sigħat addizzjonali ta’ leave bi ħlas ma għandhom fl-ebda każ
jeċċedu erbgħa u għoxrin (24) siegħa għal kull impjegat.".

